
1991 otsailak, 17 
igandea iritzia/13 

zelatan 
Lituaniara begira 

«Le Monde» egunkaria, ezaguna 
denez, ez da batere nazio-mugi-
menduen aldekoa. 

Azpimarragarria da, horregatik, 
joan den astean (otsailaren 12an), 
bai Editoriala eta bai 13. orrialdea 
(ia osoki) Lituaniako gorabeherei 
eskaintzea. 

Otsailaren 10ean burututako 
«herri-kontsultak» ez du zalantza-
izpirik utzi. Lituaniako biztanle-
goaren %84,4-ak hartu du parte; 
eta bozemaleen arteko 2090,5-ak 
erantzun du «bai». 

Hots, galdera ezin garbiagoa izan 
da: «Lituaniar Estatuaren alde al 
zaude, Errepublika, askatu eta de-
mokratikoaren alde?». 

Emaitzak herriari jakin-erazte-
koan, Landsbergis Presidenteak be-
rriki Parlamentuan ezarritako tele-
bista-bulegotik mintzatu behar izan 
du (bestea, «ofiziala», sovietar ar-
madak okupaturik baitago!). Ar-
mada ofizialak, nolanahi ere, ez du 
ezer bortitzik egin «herri-kontsulta» 
hori trabatzeko. 

Landsbergis ezin klarkiago min-
tzatu da telebistan: «Ez dugu ino-
lako tresnarik agintekeria milita-
rraren aurka borroka egiteko. Gure 
sostengu bakarra atzerriko herrien 
solidaritza da... Sovietar Batasunak 
ez dauka bere horretan irauterik. 
Garaia da inperio eskerga hori de-
segin dadin»... 

Errusiar jatorriko jendeak (zer-
gatik «errusiar langileek», berri 
ajentzi ofizialen hizkera zentzu-
gabea onartuz?), errusiar jendeak, 
diogu, errusiar etorkinek, boikotatu 
egin dute Autodeterminazio-errefe-
renduna. Baina artean Moskuk oso 
begi onez ikusi zuen «Comité de 
Salud Pública» delakoa, gesaldu 
egin da. Montaje hutsa zen. 

Inguru haietara joatekoa omen da 
Garaikoetxea. Nekez esan ahalko 
digu itzuleran hau guztia ez duela 
erreparatu. Eta «Paktoa» eta litua-
niarren bidea gauza berbera di-
renik... 

